
STADBIRKORLIK SUBYEKTLARI 

YER-SUV RESURSLARIDAN 
FOYDALANISHINING HUDUDIY 

XUSUSIYATLARI

Xamidjon Muxamadovich Shaxobov
Namangan muhandisliktexnologiya instituti katta o‘qituvchisi

Annotatsiуa: Mazkur maqolada respublikamizda yer va suv resurslaridan oqilona va maqsadli foydalanishning asosiy 
yo‘nalishlari ko‘rib chiqilgan. Yer va suv resurslaridan samarali foydalanishda zamonaviy texnologiyalarni qo‘llashning 
ahamiyati va uning xususiyatlari, mamlakatimizda mazkur sohadagi muammolar va ularni yechish imkoniyatlari tadqiq 
etilgan. Yer va suv resurslaridan samarali foydalanishni takomillashtirish, ishlab chiqarish bilan ilmfan bilan uzviyligi 
uzluksizligini ta’minlashga oid muallifning fikrlari jamlangan.

Kalit so‘zlar: yer va suv resurslari, suv resurslaridan samarali foydalanish, sug‘oriladigan yerlarning suv ta’minoti, 
zamonaviy innovatsion suvni tejovchi texnologiyalar, yomg‘irlatib, tomchilatib sug‘orish.
Abstraсt: This article discusses the main directions of rational and purposeful use of land and water resources in our 
republic. The importance of the use of modern technologies in the effective use of land and water resources and its fea
tures, problems in this area in our country and the possibilities of their solution were studied. The author’s thoughts on 
improving the efficiency of the use of land and water resources, ensuring the continuity of science with production are 
summarized.

Keу words: land and water resources, efficient use of water resources, water supply of irrigated lands, modern innovative 
watersaving technologies, rainbow, drip irrigation.
Аннотация: В данной статье рассматриваются основные направления рационального и целенаправленного 
использования земельных и водных ресурсов в нашей республике. Была изучена важность применения совре
менных технологий в эффективном использовании земельных и водных ресурсов и его особенности, проблемы в 
этой области в нашей стране и возможности их решения. Обобщены мысли автора о повышении эффективности 
использования земельных и водных ресурсов, обеспечении неразрывности преемственности науки с производ
ством.

Ключевые слова: земельные и водные ресурсы, эффективное использование водных ресурсов, водоснабжение 
орошаемых земель, современные инновационные водосберегающие технологии, радуга, капельное орошение.

K I R I S H
Bugungi kunda suv tanqisligi tobora xavotirli muammoga aylanib bormoqda. Iqlimda yuz berayotgan 

o‘zgarishlar suv inqirozini yanada kuchayishiga sabab bo‘lmoqda. Nufuzli xalqaro tashkilotlarning ma’lumot
lariga ko‘ra, dunyodagi 2,3 milliard kishini suv bilan ta’minlash dolzarb muammo bo‘lib turibdi. Shuningdek, 
1 milliard aholi toza ichimlik suviga ehtiyoj sezayotgan bo‘lsa, 400 million odam esa suvsizlikdan azob chek
moqda. Mazkur global muammo O‘zbekistonni ham chetlab o‘tayotgani yo‘q. Yetuk mutaxassislarning fikriga 
ko‘ra yaqin yillarda mamlakatimizda suvga bo‘lgan talab sezilarli darajada ortib suv tanqisligi bo‘yicha xavfli 
hududlar tarkibiga kirish ehtimoli bor. Bunga sabab yillar davomida ushbu sohada to‘laqonli bozor munosabat
lariga asoslangan islohotlarning amalga oshirilmaganligi, ya’ni ushbu soha davlat tomonidan eng ko‘p tartibga 
solinadigan soha bo‘lganligi, davlat buyurtmasi, yerdan foydalanishga bo‘lgan huquqlarning cheklanganligi va 
himoyalanmaganligi kabi muammolar ushbu tarmoqdagi samaradorlik, unumdorlik ko‘rsatkichlarining pasa
yishiga sabab bo‘ldi.

M A V Z U G A  O I D  A D A B I Y O T L A R  S H A R H I
Barcha davlatlarda bo‘lgani kabi mamlakatimizda ham yer va suv resurslariga oid imkoniyatlar cheklangan

ligi tufayli mavjud resurslardan samarali foydalanish maqsadida sug‘orish tizimiga zamonaviy texnologiyalarni 

joriy etish eng dolzarb masalalardan biriga aylanmoqda. Suv resurslaridan samarali va oqilona foydalanishning 
iqtisodiy jihatlari bir qator xorijiy iqtisodchi olimlar tomonidan o‘rganilgan. Jumladan, D.T.Zuzik, K.G.Gofman, 
Kerri Tyorner, Duglas Shoular tomonidan tadqiq etilgan1.

Shuningdek, suv resurslaridan maqsadli foydalanish masalalari mamlakatimiz iqtisodchi olimlari S.Ch.Dja
lolov, Q.A.Choriyev, O‘.P.Umurzakov, S.R.Umarov, A.S.Sultonov, Z.Ya.Xudoyberganov, B.U.Xasanov, U.Sangi
rova, F. Kadirxodjayeva2larning ilmiy-tadqiqotlarida atroflicha ko‘rib chiqilgan.

Ma’lumki, Respublikamizda dehqonchilik faoliyati sug‘orishga asoslangan bo‘lganligi uchun suv ham yer 
ham eng zarur vosita hisoblanadi. Qishloq xo‘jaligidan olinayotgan mahsulotlar, jumladan, paxta, sholi, sab
zavot, makkajo‘xori, bug‘doy, arpa, yemxashaklarning ko‘pchilik qismi sug‘oriladigan yerda yetishtiriladi va 
yetishtiriladigan yalpi mahsulotlarning 95 foizga yaqini sug‘oriladigan yerdan olinadi. Suvdan qanchalik oqilona 
va samarali foydalanilsa, ishlab chiqariladigan mahsulotlar hajmi shuncha ko‘payadi hamda yuzaga keladigan 
iqtisodiyekologik muammolarning oldini olishga erishiladi.

Qishloq xo‘jaligini modernizatsiyalash va diversifikatsiyalash bo‘yicha amalga oshirilayotgan dasturiy 
chora tadbirlar doirasida yuz berayotgan tarkibiy o‘zgarishlar tufayli mevasabzavot, bog‘dorchilik, uzumchilik 
va chorvachilik kabi tarmoqlar tobora rivojlanib bormoqda [1].

2023yilda qishloq xo‘jaligi ishlab chiqarish hajmi 2022yil bilan solishtirilganda 4,1 % ga oshgan. Mam
lakatimizda ilk bor 8 million 200 ming tonna g‘alla, 3 million 800 ming tonna paxta, 15 million tonnadan ortiq 
sabzavot va poliz, 5 million tonna meva va uzum, 4 million tonna kartoshka, 2,6 tonna pilla yetishtirildi3.

T A D Q I Q O T  M E T O D O L O G I YA S I
Qishloq xo‘jalik mahsulotlarini ishlab chiqarish va uni ko‘paytirish ekin maydonlarini kengaytirish hisobiga

gina emas, balki jahonning ilg‘or tajribalari, zamonaviy va intensiv agrotexnologiyalaridan samarali foydalanish, 
istiqbolli navlar yaratiliib amaliyotga joriy etilayotganligidadir. Chunki aholini o‘sib borishi, yangi sanoat korxo
nalarini qurilishi, xizmat ko‘rsatish muassasalarini barpo etish yer va suv resurslaridan samarali foydalanishni 
taqozo etmoqda.

Yuqoridagilardan ko‘rinib turibdiki, mamlakatimizda bog‘dorchilikni, sabzavotchilikni, polizchilik hamda 
uzumchilik tarmoqlari ravnaqiga jiddiy e’tibor qaratilyapti. Shu maqsadda yangi intensiv bog‘rog‘lar barpo 
etilib, qishloq xo‘jaligi ekinlari maydonlari tobora kengaytirilib borilmoqda. Shu bilan birga qishloq xo‘jaligining 
barqaror rivojlantirishda hal etishi lozim bo‘lgan bir qator muammolar ham bor. Eng asosiy muammolardan biri 
suv ta’minotidir.

Respublikamizning salmoqli qismi qir va adirliklardan, tog‘ oldi maydonlaridan iborat bo‘lib, bu hududlarda 
qishloq xo‘jaligi mahsulotlarini yetishtirish qiyin masalalardan biri bo‘lib hisoblanadi.

T A H L I L  V A  N A T I J A L A R
Shu bilan birga, mahsulot turlarini eksport qilish imkoniyatlarini beradi. Bu, o‘z navbatida, fermer xo‘jaliklari 

iqtisodiy salohiyatini oshiradi. Bularning barchasi qishloq xo‘jaligi mahsulotlari yetishtiruvchilarni suv resurslari 
bilan ta’minlashga va undan samarali foydalanishga bog‘liq.

Mamlakatimizda suv resurslaridan samarali foydalanishni ta’minlash, qishloq xo‘jaligi ekinlarini yetish
tirishda suvni tejaydigan texnologiyalarni keng joriy etish hamda ularni davlat tomonidan qo‘llabquvvatlash, 
shuningdek, sug‘oriladigan yerlarning meliorativ holatini yaxshilash bo‘yicha tizimli choratadbirlar amalga 
oshirilmoqda.

Ushbu choratadbirlar natijasida bugungi kunda suvni tejaydigan texnologiyalar qamrab olgan maydon 
sug‘oriladigan maydonlarning qariyb 25 foizini tashkil qilib, buning hisobiga 2022yilda 3 mlrd kub metr suv 
iqtisod qilindi hamda 830 ming gektar takroriy ekin maydonlarini sug‘orishga yo‘naltirildi4.

1 Зузик Д.Т. Экономика водного хозяйства. – М., 1982. – С. 398; Kerry Turner, Economic valuation of water resources in agriculture. 
FAO. UNDP. ROME, 2004; Doughlas Shaw, Water Resource Economics and Policy.www.eelgar.com.

2 Джалалов С.Ч. Орошаемое земледелие в условиях дефицита водных ресурсов. – Т.:, 2000. – с. 235; Чариев К.А. Проблемы 
аграрного ресурсного потенциала в условиях к рынку. – Т.: Фан, 1992; Умурзаков У.П. Повышения эффективности 
использования ресурсного потенциала аграрного сектора экономики Узбекистана. – Т.: Фан. – 2005. – 212 с.; Umarov S.R. Suv 
xo‘jaligi tizimida innovatsion faoliyatni rivojlantirishning ilmiy-amaliy asoslarini takomillashtirish: avt. i.f.d. – T.:, 2017; Sultanov A.S. va 
boshq. Suv xo‘jaligi iqtisodi. Darslik. – T.:, 2007; Xudayberganov Z.Ya. Suv resurslaridan samarali foydalanishning tashkiliy-iqtisodiy 
asoslari. – T.: IQTISOD-MOLIYA, 2009; Hasanov B.U. O‘zbekiston suv xo‘jaligi tizimini takomillashtirish va uning samaradorligini 
oshirishning tashkiliy-iqtisodiy mexanizmi: avt. i.f.n. – T.:, 2003. – 30 b.; Sangirova U.R. Suv iste’molchilari uyushmalari va fermer 
xo‘jaliklari o‘rtasidagi iqtisodiy munosabatlarni takomillashtirish. T.: TIQXMMI, 2018. – 143 b., Kadirxodjayeva.F.B Qishloq xo‘jaligida 
oqova suvlardan foydalanishning tashkiliy-iqtisodiy asoslari. avt. i.f.n. – T.:, 2023. – 53 b.

3  O‘zbekiston Respublikasi Prezidenti huzuridagi Statistika agentligi.https://t.me/statistika_rasmiy/4308.
4 “Suv resurslaridan foydalanish samaradorligini oshirish bo‘yicha kechiktirib bo‘lmaydigan choratadbirlar to‘g‘risida”gi O‘zbekiston 

Respublikasi Prezidentining Qarori. 2023yil 1aprel., PQ107. https://lex.uz/docs/6420836

SMamlakatimizda suv xo‘jaligini rivojlantirish, suvdan oqilona foydalanish, bebaho boyligimizni qadrlashga 

alohida e’tibor qaratilmoqda. Ma’lumki, mamlakatimizning turli hududlarida joylashgan viloyatlarning suv bilan 
ta’minlanish darajasi va yer usti tuzilishi birbiridan farq qiladi. Namangan viloyatining iqlim butun hududda 
keskin kontinental. Yanvarda o‘rtacha harorat +4 °C, iyulda +35 °C. Tekisliklarda yog‘ingarchilik miqdori yiliga 
135 mm dan 370 mm gacha oraliqda, tog‘oldi hududlarda  460 mm dan 640 mm oralig‘ida tebranadi. Relef 
‒ viloyatning markaziy va janubiy qismi tekisliklardan iborat. Shimolda Qamchiq tog‘ tizmasi mavjud, g‘arb va 
shimoli-g‘arbda uning tarmoqlari ‒ tog‘lar joylashgan. Qishloq xo‘jaligi yer resurslari maydonlari jami 718,1 ming 
gektar. Shundan sug‘oriladigan maydonlar 191,532 ming gektar, sug‘orilmaydigan maydonlar 254,742 ming 
gektar, chorvachilik uchun yaylovlar 151,214 ming gektar. Viloyat 2 ta daryoning suv resurslaridan foydalanadi. 
Foydalanilayotgan suv resurslarining o‘rtacha hajmi yiliga 3140 mln. m3. Bosh daryolari Sirdaryo va Norin 
daryolari hisoblanadi, shuningdek, 2 ta magistral kanal mavjud. Viloyatda umumiy suv sig‘imi 601,0 mln. m3 ga 
yaqin 9 ta sun’iy suv ombori joylashgan5. 

Yersuv resurslaridan oqilona foydalanish maqsadida respublikamizning bir qator hududlarida ekinlarni 
sug‘orishning yangi texnologiyalari sinovdan o‘tmoqda va qo‘llashga tavsiya etib kelinmoqda. Chunki, muta
xassislarning fikricha innovatsion texnologiyalar asosida tomchilatib sug‘orish orqali suv sarfini 35-40 foizga, 
mehnat sarfini ma’lum darajada kamaytirishga erishiladi, shuningdek hosildorlikni 1,5-2 barobarga oshirish 
imkoniyati mavjud.

Mahsulot yetishtirishda mazkur hududlarda yer va suv resurslaridan oqilona foydalanish hamda suvni 
tejash texnologiyalarini joriy etish katta ahamiyatga egadir.

Namangan viloyati paxta, g‘alla, turli xil meva, uzum, poliz va sabzavot ekinlarini yetishtirishga ixtisoslash
ganligi bilan ajralib turadi. Viloyat yer usti tuzilishiga ko‘ra tekislik, adir, adir orti tekisligi, tog‘ oldi etaklari va tog‘ 
hududlaridan iborat. Yangi yerlarni o‘zlashtirish va sug‘orib dehqonchilik qilish uchun o‘tgan asrning 70yillari
 dan boshlab 16 dan ortiq suv omborlari, selxonalar barpo eetildi. Shuningdek, yuzdan ortiq nasos stansiyalari 
Katta Namangan va Chust kanallari ishga tushirildi. Viloyatning asosiy suv resurslari manbaii, daryolar, soylar, 
suv omborlari, kanallar va yer osti suvlari hisoblanadi. Mazkur suv zahiralaridan sanoat korxonalari, qishloq 
xo‘jaligi, aholi, kommunal xizmat ko‘rsatish shohobchalari keng foydalanadi. Shu nuqtayi nazardan olganda 
mamlakatimizda bo‘lganidek, Namangan viloyatida ham suv cheklangan noyob resurslardan biri bo‘lib hisobla
nadi.

Yersuv resurslaridan foydalanish masalalarini o‘rganish shuni ko‘rsatmoqdaki, Namangan viloyati
ning turli tumanlarini suv bilan ta’minlanishi, uning manbaalri, sug‘orish tizimi birbiridan farq qiladi. Viloyat
ning To‘raqo‘rg‘on, Mingbuloq va Pop tumanlarida suv ta’minoti yuqoriligi bilan ajralib turadi. Bu esa mazkur 
hududlarda yerlarni zax bosishiga, suv erroziyasiga va sho‘rlanishiga sabab bo‘lmoqda. Chust, Kosonsoy 
Yangiqo‘rg‘on, va Chortoq tumanlarida esa suv ta’minotidagi yetishmovchiliklarni kuzatish mumkin. Mazkur 
tumanlarning yer maydonlarini salmoqli qismi qir va adirliklardan iborat bo‘lib, bu hududlarda qishloq xo‘jalik 
mahsulotlarini yetishtirish qiyin masalalardan biri bo‘lib turibdi. Shuning uchun ekin navlarini har bir hudud
ning tabiiy iqlim sharoitlarini hisobga olgan holda joylashtirish maqsadga muvofiqdir. Pop, Chust, Kosonsoy, 
Yangiqo‘rg‘on va Chortoq tumanlaridagi qir va adirliklarga kam suv talab qiladigan mevali daraxtlar, xususan 
bodom, yong‘oq, o‘rik, xandonpista, va uzumzor plantatsiyalarini tashkil etib, tomchilatib sug‘orish tizimini yo‘lga 
qo‘yish o‘z samarasini beradi. Chunki bu mahsulotlar xaridorgir bo‘lib, qilingan sarf xarajatlarni qoplaydi. Ana 
shunda meva va uzum mahsulotlarini ko‘paytirib ichki va tashqi bozorlarga yetkazish imkoniyatini beradi. Bu 
borada muayyan ishlar belgilanib, bosqichmabosqich amalga oshirlmoqda.

Ma’lumki, Yangiqo‘rg‘on tumani meva, uzum va sabzavot mahsulotlari yetishtirishga ixtisoslashgan. 
2023yilning yanvarsentyabr oylari oralig‘ida qishloq xo‘jaligi mahsulot (xizmat)lari ishlab chiqarishning eng 
yuqori hajmi Yangiqo‘rg‘on tumanida (3392,8 mlrd. so‘m) qayd etildi. Yetishtirilgan mahsulotlarning asosiy qismi 
eksport qilinadi. 2023yil yakunlari bo‘yicha tuzilgan shartnomalarga asosan 46,4 million dollarlik mevasab
zavot mahsulotlari Rossiya va Qozog‘iston davlatlariga eksport qilindi.

Keyingi yillarda tumanda mevasabzavot mahsulotlari yetishtirishni ko‘paytirish hamda eksport salohiyatini 
oshirish maqsadida fermer xo‘jaliklari tasarrufidagi 200 gektar eskirgan bog‘larni rekonstruksiya qilish orqali 
200 gektar zamonaviy intensiv bog‘lar barpo etildi. Shuningdek, tumanda oziqovqat xavfsizligi hamda bozor
larda garxnavoni barqarorligini ta’minlash maqsadida 5 ta loyiha tashabbuskorlari tomonidan sig‘imi 7000 
tonna zamonaviy muzlatkich barpo etildi.

Yuqoridagilarga asoslanib aytish mumkinki, mamlakatimizda va Namangan viloyatida yersuv resurslari 
cheklangan bo‘lishi bilan birga ularga bo‘lgan talab tobora o‘sib bormoqda. Yersuv resurslaridan keng foyda
lanilayotganligi tufayli iqtisodiyekologik muammolar doirasi ham tobora kengayib bormoqda. Yuqoridagilarni 
e’tiborga olib, kelgusida kutilayotgan suv tanqisligini yumshatish bo‘yicha hukumatimiz tomonidan kompleks 

5 O‘zbekiston Respublikasi Investitsiyalar va tashqi savdo vazirligi huzuridagi Xorijiy investitsiyalarni jalb etish agentligi rasmiy sayti. 
https://invest.gov.uz/uz/regionalmap/namanganskayaoblast/

choratadbirlar ishlab chiqishga alohida e’tibor qaratildi. Kelgusi yillarda mamlakatimizning ijtimoiyiqtisodiy 
rivojlanish yo‘nalishlarini belgilab beruvchi muhim dasturilamal hujjat bo‘lgan “O‘zbekiston2030” strategiyasi 
yuqoridagi fikrimizning dalilidir [2]. Strategiyaning 3yo‘nalishi suv resurslarini tejash va atrof muhitni muho
faza qilishga qaratilgan. Unda 2030yilga qadar mamlakatimizdagi ekin maydonlarini to‘liq suv tejaydigan 
texnologiyalarga o‘tkazish, bu borada klaster, fermer va dehqon xo‘jaliklariga imtiyozlar berish belgilangan. 
Shu maqsadda suv xo‘jaligi sohasini kompleks rivojlantirish, raqamli va suv tejovchi sug‘orish texnologiyala
rini amaliyotga joriy etish, aholini toza ichimlik suvi bilan ta’minlash bo‘yicha yangi istiqbolli loyihalarni amalga 
oshirishni nazarda tutilgan [3].

X U L O S A  V A  T A K L I F L A R
Bizningcha yersuv resurslardan oqilona foydalanishni tartibga solish va yuzaga kelayotgan muammolarni 

yumshatish uchun quyidagilarga e’tibor berish maqsadga muvofiqdir:

■ Zamonaviy sug‘orish texnologiyalarini joriy etishga oid amaldagi qonunlar, Prezident qarorlari, davlat va 
mahalliy dasturlar ijrosini to‘liq ta’minlash;

■ Suvni tejaydigan innovatsion loyihalarni o‘z vaqtida moliyalashtirish va tijorat banklarining kredit mab
lag‘laridan maqsadli foydalanish ustidan tizimli monitoringni amalga oshirish;

■ Sug‘orishda foydalanilayotgan nasos stansiyalarini, energiyani tejaydigan yangi zamonaviy texnika va 
texnologiyalar bilan qayta qurollantirish;

■ Suv tanqis bo‘lgan hududlarda bug‘lanish va filtratsiyaga barham berish uchun ekin maydonalriga suvni 
quvurlar va boshqa turdagi (temirbeton uskunalarlotoklar) vositalar orqali olib kelishni yo‘lga qo‘yish;

■ Qumli va yengil tuproqli yerlarda tomchilatib sug‘orish usulini keng joriy etish.

■ Shuningdek, barcha sug‘orish tarmoqlarini xatlovdan o‘tkazish, egalari bo‘yicha biriktirish hamda har 
birining yagona identifikatsion raqamini ishlab chiqish va hokazolar.

Yuqoridagilarga asoslanib aytish mumkinki, bugungi kunda ko‘pchilik kishilarning ongiga singib ketgan 
“Suvtekin” degan tushunchani o‘zgartirish vaqti keldi. Yangi O‘zbekistonni barpo etishda aholini barcha 
qatlamlari tashabbus ko‘rsatishlari lozim. Zero, mamlakatimizni rivojlanishini va aholining farovonligi o‘sishi ko‘p 
jihatidan yersuv resurslaridan oqilona foydalanishga bog‘liq. Buning uchun har bir qarich yerdan, bir tomchi 
suvdan unumli foydalanish tamoyilini amaliyotga tatbiq etishimiz maqsadga muvofiqdir.

Adabiyotlar:
1. O‘zbekiston Respublikasi Prezidentining “Suvni tejash bo‘yicha favqulodda ish tizimiga o‘tiladi” videoselektor shaklida 

o‘tkazilgan yig‘ilishdagi nutqi. rasmiy veb sayti. www.president.uz. 29.11.2023y.
2. O‘zbekiston Respublikasi Prezidentining “O‘zbekiston2030” strategiyasini “Yoshlar va biznesni qo‘llabquvvatlash 

yili”da amalga oshirishga oid davlat dasturi to‘g‘risida Farmoni. 2024yil 21fevraldagi PF37son. https://lex.uz/
docs/6811936#6812119

3. O‘zbekiston Respublikasi Prezidentining “Suv resurslaridan foydalanish samaradorligini oshirish bo‘yicha kechiktirib 
bo‘lmaydigan choratadbirlar to‘g‘risida”gi qarori. 2023yil 1aprel., PQ107. https://lex.uz/docs/6420836.

